
Txalaparta jotzen ikasteko aukera izango da besteak beste, Gaztedia sailak antolatutako ikastaroetan.E. EZEIZA

Gazteentzako ikastaroak,
poltsikora egokituta
Tolosa ›› Bost arlo
ezberdinetan trebatzeko
aukera izango da; gainera,
beraiek proposatu dituzte
eskoletako gaiak.

ERREDAKZIOA

Ikasturtea hasi den honetan, Tolo-
sako Udaleko Gazteria sailak hain-
bat ikastaro antolatu ditu, hauen
interes eta nahietan oinarrituta.
Saio guztiak Kultur Etxean izango
dira, astean zehar, urritik urtarrile-
ra bitartean.

Matrikulak 10 euro balio ditu eta
lehentasuna tolosarrek izango
dute. Izen-ematea Gazte informa-
zio bulegoan egin daiteke,
09:30etik 13:00etara, eta 17:00eta-
tik 20:00etara bitartean. Ikastaro-
ak 13-30 urte bitarteko gazteentza-
ko dira, baina plazaren bat libre ge-
ratuz gero, adin tarte horretatik
kanpo geratzen direnek ere parte
hartu ahal izango dute. 

Eskaintza zabala
Bost ikastaro ezberdin antolatu di-
tuzte ikasturte honetarako. Musi-
karekin lotutako ikastaroak bi dira.

Alde batetik, saltsa eta merengea-
rena. Hau astelehenetan izango
da, 19:00etatik 21:00etara. Bestea,
txalapartarena da; hau astelehen
eta asteartetan izango da, 15:00eta-
tik aurrera. Beste bi ikastaro mar-
goekin lotuta daude. Body pain-
ting egiten ikasteko, interesatuek,
asteazkenetan, 18:30etik 20:30era
bitartean izango dute aukera. Ma-
killatzen ikasi nahi dutenek berriz,
asteazkenetan, 18:30etik 20:30era
bitarte. Azken ikastaroa orratz la-
nena da. Hau ostegunetan emango
dute, 19:00etatik 20:30era bitarte-
an.

Alde Zaharra
birgaitzeko hainbat
laguntza izango dira
Tolosa ›› Erretengibel,
Tolosako Udal elkarteak
eskainiko ditu; honen
inguruko informazioa,
liburu batean izango da. 

ERREDAKZIOA

Tolosako Alde Zaharra birgaitze-
ko Hirigintzazko Sozietateak,
Alde Zaharreko eremuan eskain-
tzen dituen diru-laguntzen labur-
pen bat azaltzen duen liburuxka
argitaratu berri du.

Eraikuntza eta etxebizitzen bir-
gaipenerako diru-laguntzen ohiz-
ko lerroez gain, liburuxka honek
Alde Zaharreko lokaletan ihar-
duera komertzialak ezartzeko
diru-laguntzak kontuan izan ditu.
Era berean, azken urteotan Alde
Zaharreko zenbait eraikuntzetan
gertatu diren sute kopurua gutxi-
tzearren, beste bi diru-laguntza
berri ezarri dira. 

Alde batetik, Alde Zaharreko
eraikuntza nahiz lokal komertzia-
letan su-itzalgailuak instalatzeko
diru-laguntzak aurkitzen dira;
hauen helburua, Alde Zaharreko
eraikuntzek sua itzaltzeko neurri
egokiak izatea litzateke. Beste alde
batetik, 25 urtetik gorako instala-
kuntza elektrikoen berrikuntzara-

ko diru-laguntza berri bat ezarri
dute, izan ere instalazio elektriko
zaharkituak honelako gertakarien
eragile izan baitira.

Itzalgailuen instalakuntzarako,
diru laguntzen zenbatekoa insta-
lazio kostuaren %80 izango da,
BEZa salbu eta elektrizitate insta-
lakuntzen berrikuntzarako, la-
guntza %40a izango da, BEZa sal-
bu. Azken laguntza hauek Ener-
giaren Euskal Erakundeak (EEE)
ematen dituen laguntzekin bate-
ragarriak dira eta erakunde honek
ematen dituen diru laguntzak es-
katzea izango da baldintza.

Egun Erretengibelek eskain-
tzen dituen laguntzak honako
hauek dira: birgaitze obrei dago-
kionean. Elementu komunetan,
obren kostuaren %15etik %25era
bitartean. Pribatiboetan, %7tik
%30era eta merkataritzarako lo-
kaletan, %16tik %25era bitartean.

Su itzalgailuen instalakuntzak
egiteko asmoa dagoen kasuetan,
instalazio kostuaren %80a ordain-
duko da. Azkenik, elektrizitate ins-
talazio zaharrak berritzeko diru
lantzuntzak, egindako inbertsioa-
ren %40arenak izango dira. 

Bestalde, hutsik dauden lokale-
tan enpresak sortzeko laguntzak
emandgo dira, birgaitzeko nahiz
alokairurako.

Euskara ikasi
nahi dutenen
bila dabiltza
EUSKARA ]Sheriffbat euskaltegia-
ren inguruko informazioa bana-
tzen ibili zen atzo Tolosa eta Iba-
rrako kaleetan. Wanted du izena
Gipuzkoako Udal euskaltegien
aurtengo komunikazio kanpainak.
Honen helburua da kalera atera-
tzea eta euskaltegiko ikasleen pro-
fila duten pertsonengana hurbil-
duz, harremanak gerturatzea. She-
riff-aren esanetan, «harrera ona
izan du herritarrengan». E. E.

Zaldi raid lasterketan izena
emateko azken aukera 
BEDAIO ] Igandeko Zaldi Raid las-
terketan parte hartu nahi izanez
gero, oraindik ere aukera dago,
bihar arte. Horretarako www.be-
daio.com, 620 19 91 66 telefono
zenbakia edo bedaioerrota@hot-
mail.comerabili daitezke. Momen-
tuz 25 zaldunek eman dute izena:
hauen zaldiak 09:00etarako Be-
daion egon beharko dira, albaita-
rien kontrola pasatzeko. 09:45ean
probaren nondik norakoak azaldu-
ko dituzte. 

Mantentze gimnastikako
ikastaroa laster hasiko da
IKAZTEGIETA ]Udalak mantentzeko
gimnastika ikastaroa antolatu du.
Hau, kiroldegiko gimnasioan izan-
go da, astearte eta ostegunetan,
18:45etik 19:45era . Izena emate-
ko azken eguna urriaren3a izango
da. Honetarako, interesatuek
udaletxera jo beharko dute. Ikasta-
roa urriaren 7an hasiko da. Hiruhi-
labete bakoitzeko 45 euro ordain-
du beharko dira. Bestalde, taldea
osatzeko, gutxienez zortzi lagunek
eman beharko dute izena.

L Laburrak

HHilberria

GREGORIA ARIZETA
ZINKUNEGI

Atzo hil zen, 80 urte zituela, Elizakoak eta Aita 
Santuaren  bedeinkapena hartu ondoren.

– Goian bego –

EZ AGURRIK, EZ ADIORIK, GERO ARTE BAIZIK.

Haren animaren alde otoitz bat eskatzen dizuete
eta arren etor zaiteztela GAUR, IRAILAREN 24-AN,
arratsaldeko 19:00etan, Aiako San Esteban parro-
kia elizan, GORPUA BERTAN dela egingo den hile-

tara. Aldez aurretik, mila esker.
Oharra: Gorpua Zarauzko beilategian dago.

ZARAUTZ
2008ko 
irailaren 24a



Zizurkilgo Pedro Mari Otaño eskolan atzo eman zuten antzezlana.HITZA

Bide heziketa lantzen ari
dira Mugikortasun Astearen
baitan, antzerkiaren bidez
Mugikortasun Astea ››
Txerriki antzerki taldea
emanaldiak egiten ari da
aste guztian zehar 
hainbat ikastetxeetan.

IMANOL GARCIA

Mugikortasun Astearen baitan,
Ernioaldea Udaltalde 21 osatzen
duten udalerrietan bide heziketa
jorratzen ari dira eskoletan antzer-
kiaren bidez. Txerriki antzerki tal-
dea da emanaldiak egiten ari dena
Lehen Hezkuntzako 3. eta 4. mai-
lako ikasleei zuzenduta. Gorka Zu-
beldia eta Edurne Agirrezabalaga
dira antzezleak.

Antzerkiaren ardatzak bide he-
ziketa, mugikortasun iraunkorra
eta ingurumena dira. Bertan bi
udaltzainek parte hartzen dute:
bata hasiberria dena eta bestea
urte asko daramatzana lan horre-
tan. Hitzaldi bat ematera joaten
dira eskola batera. Antzezlanaren
arduraduna den Alex Tellok azal-
tzen duenez, «udaltzain hasiberria
asko dakielakoan aritzen da, ha-
rro-harro, baina benetan ez daki
asko». Obran zehar astakeriak esa-
ten doa eta hasieran haurrak bera-
rekin identifikatzen badira ere,
pixkanaka konturatzen doaz zen-

tzuz jokatzen duen udaltzaina na-
gusia dela. Antzezlana prestatua
dago haurrek bertan parte hartu
dezaten.

Bizikletan ibiltzen ikasteko
Ernioldeak antolatutako beste
ekintzetako bat bizikletan ibiltzen
ikasteko helduentzako ikastaroa
da. Kalapie elkarteak ematen du
eta bertako kidea den Gerarta Aro-
tzenak azaltzen duenez, «bizikle-
tan ibiltzen ez dakienari edo garai
batean zekiena baina orain segur-
tasun falta duenari zuzenduta
dago». Belgikan sortutako metodo
bat erabiltzen dute eta egiten di-
tuzten ikastaroen bukaeran

%90ek pedalei emateko gauza iza-
ten dela azaltzen dute.

Ikastaroan izena emateko az-
ken eguna gaur da eta 656 72 8085
telefono zenbakian eman behar da
izena. Guztira bost saio dira, bakoi-
tza ordu eta erdikoa. Parte-har-
tzaileek 35 euro ordaindu behar
dute, udalek matrikularen erdia
diruz laguntzen baitute. 

Bestalde, Villabonan egingo den
bigarren eskuko azokarako mate-
riala uzteko azken eguna gaur da.
Materiala uzten duen pertsonak
jarri behar dio prezioa eta saltzen
bada dirua jabeari emango zaio.
Saltzen ez bada eraman zen bezala
itzuliko da.

SSoka motzean

I. GARCIA

«Parekatu egin dira liburuen
eta DVDen mailegu kopuruak»
ARANTZA ZABALA ›
Zizurkilgo liburuzaina

I. GARCIA

Arantxa Zabalak (Zizurkil, 1963) Atxulondo kultur etxean egi-
ten du bere lana.
Zer osasun du liburutegiak?
Hain herri txikia izateko nahiko osasun ona dugu mailegutza
aldetik, baina gehiegi mailegatzen dira DVDak.
Beraz, liburuak edo DVDak mailegatzen dira gehiago?
Estadistiketan ikusten da parekatu egin dela.
Zein da maileguan gehien ematen duena?
Argi eta garbi, emakumeak. 
Eta adinari begiratuz gero?
Helduak esango nuke. Bestalde, somatzen dut helduek hau-
rrentzako DVD gehiago hartzen dituztela eta beraz ipuin gu-
txiago.
Zein liburu duzu gustukuen?
Hainbat fase pasatu ditut: txikitan, abenturazkoak; nerabetan,
egunkariak; bolada izan nuen polizia-nobelekin, gero fase inte-
lektuala izan nuen, Simone de Beauvoirek idatzitakoak adibi-
dez, eta egun, adinarekin, denetarik irakurtzen dut. Esaterako,
Henning Mankellen liburuak asko gustatzen zaizkit.
Eta gehien eragin dizuna?
El amor en los tiempos del colera,  Gabriel Garcia Marquezena
eta El pais bajo mi pielGioconda Bellirena.

SALGAI
]Furgoneta. Peugeot Partner die-
sela. Egoera  onean. 649 51 09 41. 

]Sukaldea. Bitrozeramikako su-
kaldea, labe eta guzti. 250 euro.
Deitu: 600 89 02 10. 

Iragarki laburrak

Zuk-Zukekin lurraldeak ezagutuz
BIDEGOIAN ]Bidegoiango Kultur Asteari ekiteko Zuk-Zuk Jaunaren alfabe-
toa antzerkia izan zuten atzo Bidaniko frontoian. Munduko hainbat lu-
rralde ezagutzeko aukera izan zuten bertaratu zirenek. Gaur, berriz, Be-
lloso eta Bengoetxea pilotarien mahai ingurua izango da balioanitzeko
gelan 19:00etan. Bihar janari makrobiotikoari buruzko hitzaldi interesga-
rria izango da balioanitzeko gelan, 19:00etatik aurrera. N. URBIZU

Loatzo musika eskolaren
bilera, gaur udaletxean
ADUNA ]Loatzo musika eskolak bi-
lera antolatu du gaurko, 17:30ean
Adunako udaletxean. Herrian ari-
tzen diren ikasleen gurasoei zu-
zendutako bilera da.

Urriaren 1ean zabalduko da
berriro udal liburutegia
ANOETA ]Udal liburutegia urriaren
1an zabalduko da, ohiko ordute-
gian: 16:00etatik 19:30era internet
erabiltzeko eta 17:30etik 19:30era
gainontzeko zerbitzuetarako.

L Laburrak

Zentzugabeko umorea
Atxagaren liburu berrian 
ERREDAKZIOA

Bernardo Atxaga idazle asteasua-
rra zentzugabeko umorea jorratu-
ko duen nobela berria ari da pres-
tatzen. AEBtan 10 hilabete egin
ditu Zazpi etxe Frantzian nobela
lantzen eta atontzen. 

Gizakiaren alde zital eta txarre-
na islatu nahi du nobela honetan,

«baina umorea erabiliz». Idazleak
gaineratu duenez, «orain arte pro-
san idatzi ditudan liburuekin ez du
zerikusirik izango». Eleberria
Kongon dago kokatua, XX. men-
dearen hasieran, Afrikaren alde
hori belgikarren erregea zen Leo-
poldo II.aren jabetza pribatua ze-
nean.



«Pertsonalki sormena behar dudan
gauza bat da, asko laguntzen dit»
Leitza›› Biurrarenak bere lanaren zenbait pieza
Kultur Astearen baitan egindako erakusketa
batean ikusgai jarri zituen, Leitzan lehenengoz.

E Elkarrizketa MAITE BIURRARENA› Artista

NAIARA GARZIA

Maite Biurrarenak (Leitza, 1971)
zenbait erakusketa egin ditu jada,
eta betidanik gustatu egin zaio sor-
mena. Aurten, Leitzako Kultur As-
tean bere lanaren zati bat aurkeztu
zuen lehenengo aldiz Leitzan ba-
tzar aretoan eta herritarrek bere
obrak edo konposizioak ikusi ahal
izan zituzten.
Noiz egin zenuen zure lehenengo
lana?
Nik diseinua 2003. urtean amaitu
nuen eta lehenengo pieza 2004an
egin nuen, Obra izenekoa, Pasaia-
ko 12 zentrimetro izeneko erakus-
keta baterako.
Baina beti izan zara zalea?
Bai, beti marraztu izan dut eta pin-
turan 26 urterekinhasi nintzen.
Eskuineko hankatik operatu nin-
duten eta garai hartan zegoen Lei-
tzan Patxi izeneko irakasle bat,
baztandarra eta eskolak ematen

azaltzeko, meninaren soinekoan
oinarrituz. 
Testuak ere erabili dituzu?
Bai, baina ez dira nireak, Alessan-
dra Bocchetti eta Lila Downs tal-
dearenak dira.
‘Meninak’ seriea zenbat koadrok
osatzen dute?
Bederatzik. Leitzan 7 jarri nituen
Kultur Astean, bat galeria batean
baitut, eta besteak ez nau gehiegi
konbentzitzen.
‘Menina’ bakoitzak esanahi ez-
berdina dauka, beraz?
Bai, bat itsuena da. Honetan bikote
bat azaltzenda eta emakumea
itsua da eta senarrari irakurtzen ari
zaio. Mugak gainditu daitezkeela
azaltzeko modu bat da. Beste bate-
an emakume soldadu bat azaltzen
da eta kamuflajeari buruzkoa da.
Badirudi ama zarenean ez zarela

pertsona bat, ama bat maitalea da,
laguna, langilea... badirudi hortara
mugatzen dela. Gero beste bat se-
xualitateari buruz egin nuen. Ber-
tan 3 emakume azaltzen dira, adin
ezberdinetakoak, badirudi 50 ur-
tetatik gora zentzu horretan ikuse-
zina bihurtzen zarela eta hori azal-
du nahi izan nuen. Gero beste bate-
an emakumeen izenak azaltzen
dira, puntu gorri eta txuriekin, ge-
nero indarkeriari buruzkoa da.
Hiesari buruz ere beste bat egin
nuen, baina hori ez nuen Leitzan
jarri. Ciudad de Juarezko neskei
buruzkoa ere egin nuen, Lila
Downs taldeko abesti baten letra-
rekin.
Jendeari erakusketa gustatu zi-
tzaion?
Bai. Leitzan jendeak Kultur Aste-
an ezustekoa hartu zuen, beti jen-
deak pintura espero baitu. Eta gero
serie bat izatearekin gauza ezber-
dinak ikusten dituzu, nahiz eta
nahiko berdintsuak izan. Norma-
lean esaten didate nire obra origi-
nala dela, mugimendua duela,
hunkigarria dela eta probokatzai-
lea. 
Orain beste proiektu batean mur-
gilduta al zaude?
Buruan beti izaten dut zerbait, bai-
na beharbada hurrengo urterako
Gernikako Kultur Etxean erakus-
keta bat aterako zait, katalogoa bi-
dali nien eta nire lana gustatu zaie,
baina dena beteta dagoela esan di-
date. Zure lana erakutsi ahal izate-
ko leku bat baldin badaukazu , gau-
za berriak egiten saiatzen zara.

Orain, berriz, pintatzen hasi nahi-
ko nuke.
Aurrera begira teknika honekin
jarraitzeko asmoa duzu?
Momentuz teknika honekin lan
egiten jarraituko dut, nik uste be-
har dudala objektuekin lan egin eta
gero pixka bat dena nahastu. Pin-
tatu ere nahiko nuke, baina pintura
horri azkenean agian egunkari bat
jarriko nioke. 
Obraren bat salduz gero beste
bat egiten duzu?
Meninen kasuan ez. Gauza bera
ezingo nuke egin. Estiloa beharba-
da bai. Adibidez Ciudad de Juarez
bezalako beste bat ezingo nuke
egin, bakarra da. Hori okerrena da.
Baina beste koadro batzuen ka-
suan ale bat baino gehiago egiten
ditut. 
Hontatik bizitzea erraza da?
Nik 2 pieza saldu ditut. Jendeari
gustatu, gustatzen zaio, baina gero
erosteko orduan... baina zuri kos-
tatu egiten zaizu, batez ere inpren-
tara eramaten duzunean zerbait
egitera. Diseinutik diru iturri txiki
bat lortzen dut: kartelak egiten di-
tut, katalogoak, panelak, txartelak,
publizitatea... Nik bestela eskola
batean egiten dut lan administra-
zioan. Lan honek denbora ematen
dit beste gauza batzuk egiteko.
Sormena zuretzako zer da?
Pertsonalki nik behar dudan gauza
bat da, niri asko laguntzen dit ni
naizen modurako. Ez da droga bat
bezala, baina on egiten dit, lasaitu
egiten nau, zentratuagoa egoten
naiz, nahiz eta batzuetan ere estre-
satzen zaren.
Ze transmititu nahi izaten duzu?
Hori azaltzen ez da erraza. Azke-
nean nik uste bakoitzaren bizipe-
nak direla, buruan daukazuna ate-
ratzea.
Ez dizute esan oso pertsonalak di-
rela, nahiz eta gai sozialak landu?
Bai, gai sozial bat landu arren ezin
dut inpertsonalki egin.
Jendeak zure lana ikusita ze erre-
akzio izatea gustatuko litzaizu-
ke?
Gustukoa izatea zalantzarik gabe.
Gero, zerbait egiten duzunean bu-
ruan zerbait duzulako da eta hori
transmititu nahi duzulako, baina
gertatzen da transmisio hori ba-
tzutan ez dela egokia. Batzuetan
gauza gehiegi jartzen dituzu pieza
batean, jendeak ulertu ahal izate-
ko. Azken finean zerbait komuni-
katu nahi duzu, eta beharbada ez
dute ulertzen nik eman nahi duda-
na, baina behinik behin sentsazio
batekin joatea gustatzen zait, ez
bakarrik estetika aldetik, «hunkitu
egin nau» esatea edo «hotza irudi-
tzen zait». Horrelako zerbait.
Asko egiteko duzula sentitzen
duzu oraindik?
Asko ikasteko, asko ikusteko... nire
ametsa hau ez baztertzea izango li-
tzateke, nire aukeren barruan ja-
rraitzea. Diseinua egin nuenean
pentsatzen nuen gero ez nuela
ezer eginen, eta horrek beldurra
ematen dit, eta ez nuke guzti hau
utzi nahi, mesedegarria zaidalako.

esan nahi zuela, portugaldar hitz
bat da: emakumeak beti besteen
menpe egon gara, gaur egun orain-
dik ere bai. Velazquezen koadroa
hartu nuen eta txuri beltzean jarri
nuen. Koadro horretan estamentu
guztiak azaltzen dira: familia, gu-
rasoak, bikotea, autorea bera epai-
lea da niretzako, emakumeak ere
azaltzen dira, neskato bat, elba-
rriak, bikote bat, baita aguazil bat
ere. Obra barrokoa da, karga asko
du eta infanta Margarita hartu
nuen eta koadro hortatik aterako
banu bezala egin nuen. 
Eta bigarren zatian zer azaltzen
da?
Gero beste ate batetik aterako ba-
litz bezala egiten dut, baina antzez-
toki berri horretan gaur egungo
emakume bat da, eta antzesleku
txuri batean agertzen da, betetze-
ko dago. Azken finean gaur egungo
emakume bat da txuri beltzean, ez
zaidalako axola emakumea nola-
koa den eta soineko arrosa bat da-
rama. 
Hori beraz ‘Meninak’ seriearen
abiapuntua da?
Bai, hortik menina ezberdinak
egin nituen, egoera ezberdinak

go bat eraman behar duzu, curri-
culuma eta zenbait tokitan, Do-
nostian, esaterako, hor soilik era-
kustea eskatzen dizute. Gero lekua
nahiko ongi dago. Beste zenbait le-
kutan ez du horrela funtzionatzen.
Normalean katalogoa erakutsi be-
har duzu, gero arduradun batekin
hitz egin eta gehienetan dena bete-
ta dagoela esaten dizute eta deitze-
ko edo eskakizun bat egiteko.
Zu mugitu behar zara, beraz?
Bai, normalean bai. Errezena iza-
ten da tabernetan erakusketa jar-
tzea, baina niri horretarako taber-
nak ez zaizkit gustatzen. Zenbait
pieza izurratu egin daitezke, ar-
gazkiak beharbada ez, kristala bai-
tute, baina gero ez dakit jendeak
gehiegi erreparatzen dien, nik ere
ez baitut hori egiten.
‘Meninena’ orain arte egin duzun
lanik garrantzitsuena da?
Nik uste baietz.
Ideia nola bururatu zitzaizun?
Emanzipazioa izeneko obratik da-
tor dena. Emanzipazioa2 obra txi-
kik osatzen dute, bat da Meninaren
koadroa. Hori abiapuntua da. Me-
ninakbeti gustatu izan zaizkit, eta
gero jakin nuen menpekotasuna

eta panpin bat egin nuen, lepoa
hartuta zuela eta beste pieza erai-
kin altu bat zen txuri beltzean,
leihotik ikusten duzuna azaltzeko. 
Erakusketa asko egin dituzu?
Ez, asko ez. Pasaiakoan urtero aur-
kezten naiz 2004ean hasi nintze-
nez geroztik, taldekoa da. Bakoi-
tzak 2 pieza egin beharra ditu.
Gero Hondarribiko udaletxerako
martxoaren 8an egiten da emaku-
meen inguruko erakusketa eta hor
duela 3 urte hasi nintzen. Lehengo
urtean 4 nesken artean elkartu gi-
nen eta gure kabuz zerbait egitea
erabaki genuen. Orduan Meninak
egiten hasi nintzen eta elkartu gi-
nenean, gero beste 3 neska gehiago
animatu ziren eta emakumearen
gaia jorratzea erabaki genuen.
Nola Meninekin hasita nengoen
horrekin jarraitu nuen eta orduan
bai atera zaizkigula erakusketa ba-
tzuk. Elkarte bat sortu genuen eta
Donostian 2 tokitan izan gara, gero
Ondarrun eta Irunen.
Erraza da erakusketak egitea?
Ez, produktua saldu beharra duzu.
Batzuetan kontaktu bat izateak la-
gun zaitzake. Kultur Etxeetara
joan nahi baduzu, adibidez, katalo-

zituen eta izena eman nuen. Or-
duan 10 bat koadro egin nituen.
Txikitatik asko marraztu izan dut
eta Patxirekin olioarekin pinta-
tzen hasi nintzen.
Orain egiten duzuna nola defini-
tuko zenuke?
Nik uste dela material ezberdinak
erabiltzea eta konposizio bat egi-
tea, ideia bat transmititzeko. Niri
ere zaila egiten zait egiten dudana
definitzea, diseinua da baina ez da
pintura, baina pintura izan dezake
edo fotografia.
Eskultura ere egiten duzu?
Paisaian aurkeztu nuen lehenengo
pieza eskultura bat izan zen, kris-
talezko edontzi-azpikoak dira,
baina marrazkia ere badute, pixka
bat ezberdinak dira. Gero Pasaia-
rako egin nuen azken pieza da
etxebizitzari buruzkoa. Arratoia-
ren zepoa erabili nuen eta hipote-
ka laranjaren iragarkia ikusten zen

N. GARZIA

«Nire ametsa hau ez
baztertzea izango
litzateke, nire aukeren
barruan jarraitzea»

«Leitzan Kultur Astean
jendeak ezustekoa hartu
zuen, beti jendeak
pintura espero baitu»

«Diseinua 2003. urtean
amaitu nuen eta
lehenengo obra 2004an
egin nuen, ‘Obra’»

‘ETXEBIZITZA’ EDO
BURUTIK BEHERA
HARTZEN ZAITUEN ZEPOA

Maite Biurrarenak urtero Pasaiako
12 zentimetro erakusketan har-
tzen du parte eta eskultura hau
bertan aurkeztu duen azkeneko
lana da. Etxebizitzaren gaia bolo-
bolo dabilela kontuan izanik eta hi-
potekak nola dauden ikusita, asko-
ren iritziz etxea erosi ordez, eros-
lea etxearen menpeko bihurtzen
da. Eskultura honetan irudi hori
argi eta garbi ikus daiteke. 

Arratoiaren zepoa erabili zuen
Biurrarenak ideia hori transmiti-
tzeko. Goian, ezkerretara, telebis-
tan hainbeste aldiz bota duten hi-
poteka laranjaren iragarkia azal-
tzen da. Amaitzeko, 2 elementu
horien artean gizakia azaltzen da,
panpin bat edo Biurrarenak azaldu
duen bezala, menina bat, emaku-
mezkoa, lepoa erabat hartuta du,
zepoari erabat lotuta dago. Era-
kusketa horretan jarri zuen beste
lana edifizio altu bat zen, txuri bel-
tzean, «zuk leihotik ikusten duzu-
na» adierazteko. Pieza ironiko be-
zala definitu du egileak.

MAITE BIURRARENA  ETA
VELAZQUEZEN ‘MENINAK’,
4 MENDE ONDOREN

’Meninak’, Maite Biurrarenaren
ustez, orain arte egin duen lanik
garrantzitsuena da. Serie bat da,
hau da, 9 koadroz osatua dago, eta
ezkerrean azaltzen dena horietako
bat da, Alessandra Bocchettiren
poema bat azpian duela.

9 menina horiek Biurrarenak le-
henago egin zuen koadro batetik
datoz, Emanzipazioa izenekotik,
goian ikus daitekeena. Emanzipa-
zioa, era berean, 2 zatitan banatuta
dago, eta ezkerrean Velazquezek
egin zuen koadroaren gainean Biu-
rrarenak bere interpretazioa egin
zuen eta hortik abiatuta 9 meninez
osatutako seriea egin zuen.

Menina bakoitzak egoera bat is-
latzen du, eta horretarako Biurra-
rena elementu ezberdinetaz balia-
tu da, besteak beste, hiesa, sexua-
litatea, genero indarkeria eta
emakumearen egoera jorratu di-
tuelarik. 

Hilaren 29ra arte
eman daiteke
izena kultur
lantegietan
parte hartzeko 

Ibarra ›› Antolatutako
lantegien artean ehozirikoak
lortu duen ikusmira ikusita
beste talde bat osatuko dute.  

ERREDAKZIOA

Ibarrako Udal Kultura Sailak ikas-
turte honetarako antolatutako
kultur lantegietan izena emateko
epea ireki du. Hilaren 29an amai-
tuko da eta azpimarratu behar 
da ehoziri tailerrak «lortutako
ikusmira dela eta» beste talde 
bat osatuko dutela astearteetan
15:30etik 17:30era. 

Gainontzeko kultur lantegiak
hauek dira: aretoko dantzak, sevi-
llanar erakoak, makillajea, egur
taila, errestaurazioa, masaia, pin-
tura eta eskulanak. 

Informazio gehiago nahi dute-
nek Kultur Etxera deitu dezakete,
943 67 03 99 telefono zenbakian.
www.ibarrakoudala.net web gu-
nean ere aurkitu ahal da ikastaroen
inguruko informazio guztia .

Larrialdiak. ((112)) 
OSASUNA.
Alegialdea.Osasun z.: 943 653212
Anoeta-Alkiza-Hernialde.
Medikua: 943 65 23 39
Asteasu.Medikua: 943 692423
Baliarrain. Medikua: 943 889003 
Berastegi-Elduain. 
Medikua: 943 683361
Bidegoian.Medikua: 943 681134
Ibarraldea. Osasun etxea: 943 672411
Ikaztegieta.Medikua: 943 653329
Irura. Osasun zentroa: 943 690720
Leitza. Osasun z.: 948 510800
Orendain. Medikua: 943 655595
Orexa. Medikua: 943 682228
Tolosa.
Anbulatorioa, larriald:943 461111
San Esteban: 943 006800
Gernikako arbola:943 006900
Amarozko dispen.: 943 672637
Asuncion klinika:943 675799 - 
943 67 53 90 (larrialdiak)
DYA: 943 672536
Gurutze Gorria:943 674888
Villabona.Anbulat.: 943 006970
Zizurkil. Aiztondo zerb: 943 693930
GARRAIOAK.
Renfe:902 24 02 02
Donostiako autobusa:943 361740
Tolosaldea bus: 943 650621
Leitzaran autob.:948 221015
Taxia: 943 670420
Taxia (Leitza): 608 873016
BESTERIK.
Ertzaintza: 943 538820
Tolosa-Udaltzaingoa: 943 675858
Tolargi: 943 650016
Iurramendi egoitza: 943 670325
Tolosa gasa: 943 675320
Alkoholiko anonimoak: 943 248474

TTelefonoak

Ibarrako Udala
dispertsioa bultzatzen

2002. urtean EAJ, EA eta Ezker
Abertzalearen bozkekin eta udal-
batzako gehiengo absolutuarekin
herriko presoen senideei diru la-
guntzak ematea onartu genuen.
Laguntza hauek dispertsioak era-
giten dituen gastuei aurre egiteko
ziren, gastu guztiak estali ez arren
laguntza garrantzitsu bat izango
zela ulertu baitgenuen. Erabaki
koherentea izan zen talde politiko
guztientzat, hitzez dispertsioa sa-
latuz gain herrian dispertsioaren
ondorio latzak leundu nahi izan
genituen. Orain hilabete batzuk
ongizateko batzordean PSOEk
(dispertsioa sortu eta bultzatzen
duen alderdiak) araua aldatzea
proposatu zuen, diru laguntza ja-
sotzeko preso eta senideen baldin-
tzak zorroztu eta diru laguntzak

gutxituz. Hala ere, aldaketarik ba-
lego udalbatzatik pasa beharreko
erabakia zela nabarmendu zigu-
ten alderdi guztiek aurpegi eta hitz
goxoak erabiliz.

Senideek diru laguntza kobra-
tzeko unean irregulartasunak na-
baritu zituztela jakinarazi zigute-
nean jo genuen berriz ere Udalera.
Uztailaren 30ean araua onartu ze-
neko eta gaur eguneko hautetsi
multzo batek eta senideek, hau da,
afektatuek bilera izan genuen EAJ
eta EAren udal ordezkariekin; ze-
hazki Victoria Rodriguez (EAJ),
Txelo Romeo (EAJ), Luis Alonso
(EA) eta Itziar Jauregirekin (EA).
Bertan lasai egoteko eta aldaketa-
rik balego jakinaren gainean jarri-
ko zigutela esan ziguten.

Egun bat lehenago, uztailaren
29an Udalbatza goizez jarri zuten.
Bazekiten herritarrek orokorrean,
eta baita ezker abertzaleko haute-

tsiek ere, ezinezko zutela bertan
egotea. Gai-ordenean ere ez zen
ageri interes berezia zuen inolako
gairik. Udalbatza beraiek bakar-
bakarrik, oso eroso burutu zuten.
Udalbatza hartako akta jaso ge-
nuenean izan zen gure sorpresa.
Presoen diru laguntzen gaia trata-
tu eta laguntzak kentzea erabaki
zuten! Bakarrik zeudela aprobe-
txatuz momentuan gaia sartu,
onartu eta hurrengo egunean gu-
rekin bildu eta gezurretan aritzeko
gibela behar da gero! EAJ, EA, ez al
duzue dispertsioaren aurka jarrai-
tzen? Zergatik zigortu dituzue he-
rriko presoen senideak? Zergatik
joku zikin eta ilun hau gaia trata-
tzerako unean? Nahikoa da!

Lehenengo Txontxo eraitsi ze-
nuten herrian inolako informazio-
rik zabaldu eta herritarrei galdetu
gabe. Gero haur eskolako gestio
desastrea etorri zen; herritarren

iritzia inongo baliorik gabe utzi eta
zuek erabakiak hartzeko duzuen
boterea (arbitrarioki bada ere) era-
kutsi nahi izan zenuten. Eta ondo-
ren, teorian dispertsioaren aurka
egonagatik, horrelako neurriak
hartu dituzue gezurretan ibiliz.

Hauteskundeen ondoren ez ze-
nuten herriaren borondatea erres-
petatu nahi izan. Orain ere herrita-
rren nahiei entzungor egin eta ges-
tio autoritario eta inkonpetente
honekin jarraitzen duzue. 

Horregatik ezker abertzaleko
hautetsiok uztailaren 29ko pleno-
an presoen senideen diru lagun-
tzen inguruan hartutako erabakia
atzera bota eta datorren Udalba-
tzan sartuko dugun mozioa tratatu
eta onartzea exigitzen dizuegu.
Hanot Karrera, Edurne Urdanpille-
ta eta Oihana Lopetegi, Ibarrako
hautetsi independentisten Udal
taldearen izenean. Ibarra.

GGutunak

San Luis ermitaren balioa ere azpimarratzen dute elkarteko kideek. R.CALVO

«Industria-
altxorra», uste
baino askoz ere
gertuago
Txarama ›› 1885. urtekoa
da Txaramako Araxes
paper fabrika eta 2005era
arte lanean jarraitzen 
zuten lantokian. 

REBEKA CALVO

Ziur irakurlea behin baino gehia-
gotan pasa dela handik. Amarotz
auzotik aurrera, Txaramako bide-
an, errepideko bi aldeetan bana-
tzen da gure «industria-altxor» be-
rezia. Araxes paper-fabrikaren in-
guruan ari gara, hain zuzen 1885.
urtean sortu eta orain hiru urte
arte jardunean izan den lantokia-
ren inguruan. 

Orain hilebete gutxi Indutri On-
dare eta Herri Laneko Euskal El-
karteak (AVPIOP) Araxes paper-
fabrika babesteko eskaera luzatu
zion Eusko Jaurlaritzari. Zehazki,
Monumentu bezala izenpetzea
eskatu zuen. Eskaerak oraindik ez
du erantzunik jaso, baina AVPIO-
Pekoak nahiko baikor agertzen
dira, izan ere, «paper-fabrikaren
biziraupena bermatzeko ezinbes-
tekoa da Monumentu izendape-
na», diote. 

Noski elkartekoek ikerketa sa-
kona egin zuten lantokian eta ber-
tan, besteren artean, aurkitutako
«azpiegitura hidrauliko bikainak,
bigarrengo presagainak eta Anto-
nio Garmendiak 1934. urtean bul-
tzatutako ekoizpen eraikinak» du-

ten balioa azpimarratu dute. Aipa-
tu azken eraikin hau, gainera, era-
bat erabilgarria dela uste du elkar-
teak eta materialen biltegiarekin
batera enpresaren ingururik zaha-
rrena osatzen dute. Bertan ikusi
daitekeen aroztegia, nahiko arki-
tektura modernoa duen 1960. ur-
teko galdaren eraikina eta 1970. ur-
tekoa den beste biltegi bat, aurretik
aipatutakoaren ondoan dagoena,
hain justu, ere azpimarratzen ditu
AVPIOPko ikertzaile taldeak. 

San Luis ermita
Orain, etorkinen artean ez bada,
oso ohikoa ez bada ere, Araxeseko
paper-fabrikaren urterik oparoe-
netan bertako langile gehienak
lantokiaren inguruan bizi ziren.

Hori dela eta, benetako komuni-
tateak sortzen ziren eta eliza, ai-
sialdirako futbol zelaiak, Donos-
tiako Añorgako Cementos Rezola
gogoratzen du elkarteak, eta an-
tzekoak egiten ziren.

Araxesen ere horrela izan zen
eta lantokiaren inguruan benetako
kolonia bat eraiki zuten. Kolonia
berezi horren adibide dira bi-
de bazterrean ikus daitekeen 
San Luis ermita, neogotiko estilo-
koa, eta parean dituen bulego eta
enpresariaren bizileku izan zen
eraikina, neovascoderitzon estilo-
koa. 

Baina hau guztia gutxi balitz
Araxes paper-fabrikak badu bes-
telako altxorrik ere. Artxibo «oso

interesgarri» bat aurkitu dute ber-
tan eta baita paperaren industria-
rekin zerikusia duten liburuak bil-
tzen dituen liburutegia ere. 

AVPIOPkoen ustez ezinbeste-
koa da Araxes paper-fabrika osa-
tzen duten eraikin hauek guztiak
Monumentu izendatzea, izan ere
«inguruaren berreskuratze proze-
sua abiarazten dutenean aldaketa
garrantzitsuak emango dira» ber-
tan eta hori baino lehen inguruak
babes berezia izatea nahi dute. Era
berean, Monumentu izendapenak
lantokiaren «berreskuratzea»

ekarriko du, «eraikinak berriz era-
bili ahal dira», diote. 

Hau guztia dela eta, elkarteak
«instalazio eta eraikin hauek, pa-
per-erroten teknologia gaindituta,
EAEko paper-ondare bildumarik
garrantzitsuena» osatzen dutela
uste du. «Leaburun dagoen Euge-
nio Riberaren ubide itzela, tipolo-
gia eta kronologia desberdinetako
industria-instalazioak eta eraikin
erlijiosoa zein langileen bizitegi-
eraikina biltzen duen industria-
kolonia» babestu egin behar direla
gaineratu dute AVPIOPekoek. 

Paper-fabrikaren eraikinak babestu egin behar direla dio AVPIOPek.R.CALVO



Goian, Leitzako geltokian korrikalariak zain. Beheran, Areson mendi martxa amaitu ondoren partaideak.HITZA

Mendiz, bizikletaz
edo korrika, baina
jende ugari Leitza
eta Aresotik barna
Kirolak ›› Plazaola
Partzuergoak eta 
Kirol Mankomunitateak
antolatu zituzte 
hiru ekimenak.

ASIER IMAZ

Azken bi asteburuetan kirol ekital-
di ugari ospatu dira Leitzaldean.
Lehenik Areson I. Mendi Martxa
antolatu zuten, eta iragan igande-
an Leitzan, berriz, VI. Mendi Bizi-
kleta Martxa eta III. Maratoi Er-
dia.

Hiru ekimenak Plazaola Par-
tzuergoaren eta Kirol Mankomu-
nitatearen eskutik antolatu dituz-
te. Eta hiru ekimenak burutu oste-
an, deigarria suertatzen da hirurek
izan duten parte-hartze kopuru al-
tua, 100 mendizale, 156 korrikalari
eta bizikletan 150 lagun inguru ari-
tu baitira.

Aresotik barna
Antolakuntza «gustura» agertu da
Mendi Martxak izandako eran-

tzunarekin. «Eguraldi txarra izan
arren, 100 lagun inguru elkartu zi-
ren Areson». 18 kilometroko ibilbi-
dea egin ondoren, oroigarriak eta
sariak jaso zituzten mendizale
guztiek.  

Plazaolan barna
Eguraldi bikaina izan zuten Mara-
toi Erdian eta Mendi Bizikleta
Martxan irtendako lagunek igan-
dean. «Giro bikaina» egon zen par-
taideen artean antolazatileek esan
dutenaren arabera, eta parte-har-
tze handia, zauriturik ez zela egon
ere aipatu dute.

Erletako ikasleak elkarbizitza sendotuz jolas artean
LEITZA ]Erleta ikastetxe publikoko ikasleak iragan astean
goiz pasa joan ziren Urtora (Gipuzkoa). Elkarbizitza plana-
ren barneko lehen jarduera, jolas handi batekin ospatu zu-
ten eskolako haur eta irakasleek. Animalien familiak osatuz,

adin ezberdinetako haurrekin talde ezberdinak egin zituz-
ten. Horrela, «handienak txikienen erritmora egokitu ziren,
eskutik helduta edo laguntza eskainiz». Elkarbizitza plana-
ren barneko jardueraren helburua, jolas giroan ikastetxeko

haurrek, elkarren arteko harremanak sendotzea izan zen.
Irakasleak «gustura eta pozik» agertu ziren, «oso irteera po-
lita» izan zela aipatuz. Handienek oinez egin zuten Leitzatik
Urtorako joan-etorria eta txikienek berriz autobusez. A. IMAZ

›› SAILKAPENA

Gizonak
1. Arkaitz Letamendi 1.12.35
2. Asier Urdanpileta 1.12.35
3. Jose Manuel Otermin 1.13.22

Emakumeak
1. Ixiar Zugasti 1.34.10
2. Isabel Dumall 1.35.55
3. Ana Alzugarai 1.37.53



Deialdiak
]Tolosa. Tolosako Orfeoiaren 10.
urteurrenean, Jesus Guridiren El
Caserioplazaratuko dute urriaren
18an Leidorren. Sarrerak Kutxaren
webgunean eta Leidorren.
]Tolosa. TELP ikastaroa antolatu
du Aitzol Euskaltegiak: tentsio
uneetan nola jokatu euskaraz ari-
tzeko eskubideari eutsiz. 10 ordu-
ko ikastaroa bi saiotan banatuta,
irailaren 25ean eta urriaren 2an.
Izen ematea Udal Euskara zerbi-
tzuan: 943 697453.
]Villabona. Hilaren 27an Villabo-
nan egingo den mugikortasuneko
bigarren azokarako materiala
Aduna, Asteasu, Irura, Tolosa, Vi-
llabona eta Zizurkilgo udaletxee-
tan eta Anoetako kiroldegian utzi
daiteke.

Erakusketa
]Tolosa. Sukru Karakus artista
turkiarraren pintura erakusketa
dago ikusgai Aranburu Jauregian.

›› GUARDIAKO FARMAZIAK
]Tolosa. Morant, R. Zabalarreta,
1. 943 67 36 49.
]Leitza. Larraia, M.I. Elbarren, 95.
112.

HITZAK ez du bere gain hartzen egunkarien

adierazitako esanen eta iritzien erantzunkizunik.

AAgendaAAgurrak

‹‹ Goiza Arratsaldea Tenperatura Bihar
2008-09-24

Eguraldia

›› 17°›› 12°

GOIZA EGUZKIA
ARRATS. LAINOAK
BEROENA 17°
HOTZENA 12°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Noelia Lataburu
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Iñigo Terradillos. Kudeatzailea: Jon Mujika.
Publizitatea: 661 678 818 tolosaldean_publi@tolosaldekohitza.info.
Tolosa: 687 410 082-687 410 033. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 032. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Albiztur, Alegia, Alkiza, Altzo,
Amezketa, Anoeta, Areso, Asteasu, Baliarrain, Belauntza, Berastegi, Berrobi, Elduain,
Gaztelu, Ibarra, Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile

Urte askoan Maite!   Irrifarra inoiz kenduko ez digutelako, jo ta ke!
Osasuna, maitasuna ta askatasuna!  Zure lehengusuak!

Urte askoan Maite! 26 urte. Argazki hau errepika ez dadin, amnistia eta askatasuna! 
Muxu beroak guztien partetik. Ibarrara Herri Ekimena.

Urte askoan!
Haritz Mujika Lasa (Asteasu). 
Zu re pixkanaka bazoaz gora e! 
Ia 13 urte. Zorionak etxeko guztien
partetik eta muxu handi bat.


